
Ա Մ Փ Ո Փ Ա Թ Ե Ր Թ  
«ՋՐԱՅԻՆ ՌԵՍՈՒՐՍՆԵՐԻ ՎՐԱ ԾԱՆՐԱԲԵՌՆՎԱԾՈՒԹՅԱՆ ԱՍՏԻՃԱՆԻ ՈՐՈՇՄԱՆ ՄԵԹՈԴԱԲԱՆՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

	1.   Վարչապետի աշխատակազմ

	02/12.2/11813-2026

	իրավաբանական վարչություն
	

	Նախագծի հավելվածի 14-17-րդ կետերով սահմանված դրույթները դուրս են նախագծի կարգավորման առարկայի շրջանակներից՝ նկատի ունենալով, որ նախագծի ընդունման համար իրավական հիմք հանդիսացող Ջրային օրենսգրքի 30.1-ին հոդվածի 3-րդ մասի համաձայն՝ ջրային ռեսուրսի վրա ծանրաբեռնվածության աստիճանի որոշման մեթոդաբանությունը սահմանում է կառավարությունը, մինչդեռ վերոնշյալ դրույթներով ջրօգտագործման թույլտվությունների տրամադրման կամ մերժման հիմքեր են սահմանվում:
	Ընդունվել է
Որպես լրացուցիչ պարզաբանում, հայտնում եմ, որ ջրօգտագործման թույլտվության տրամադրման, մերժման հիմքերը սահմանված են Ջրային օրենսգրքով, և սույն  Նախագծով նոր կարգավորումներ չեն սահմանվում։ Նախագծի հավելվածի 14-17-րդ կետերով չեն սահմանվել ջրօգտագործման թույլտվության տրամադրման կամ մերժման  նոր իրավական հիմքեր, այլ հստակեցվել է ջրային ռեսուրսի վրա ծանրաբեռնվածության աստիճանի կիրառական նշանակությունը, ինչը չի փոխում օրենսգրքով սահմանված իրավական կարգավորումները։

	տարածքային զարգացման և շրջակա միջավայրի հարցերի վարչություն
	

	1. Նախագծով հաստատվող հավելվածի՝


· 7-րդ կետի համաձայն՝ մակերևութային օգտագործելի ջրային ռեսուրսները որոշվում են մակերևութային ջրային ռեսուրսների և էկոլոգիական թողքի տարբերությամբ, մինչդեռ 8-րդ կետում ստորերկրյա ջրերի օգտագործելի պաշարների որոշման դեպքում էկոլոգիական թողքը հաշվի չի առնվել, ինչը լրացուցիչ հստակեցման կարիք ունի՝ հաշվի առնելով, որ «Հայաստանի Հանրապետության ջրի ազգային ծրագրի մասին» ՀՀ օրենքի 6-րդ հոդվածի համաձայն՝ օգտագործելի ջրային ռեսուրսները ներառում են ՀՀ տարածքում ձևավորվող գետային հոսքը, անդրսահմանային Արաքս և Ախուրյան գետերի հոսքի Հայաստանի մասնաբաժինը և վերականգնվող ստորերկրյա ջրային ռեսուրսները, բացառությամբ էկոլոգիական թողքի, ինչպես նաև ՀՀ կառավարության 2011 թվականի հունիսի 30-ի N 927-Ն որոշմամբ ստորերկրյա սնուցում ունեցող գետերի դեպքում էկոլոգիական թողքը ևս հաշվարկվում է:













· 13-րդ կետում ջրային ռեսուրսների վրա ծանրաբեռնվածության աստիճանի որոշման սանդղակը վերանայման կարիք ունի՝ մասնավորապես 3-րդ և 4-րդ դասերով նախատեսված արժեքները:
 Լրացուցիչ քննարկման կարիք ունի հատկապես 100% ծանրաբեռնվածության շեմ սահմանելու նպատակահարմարությունը ինչպես ջրային ռեսուրսների վրա միջին ծանրաբեռնված աստիճանի (3-րդ) դեպքում, այնպես էլ ծանրաբեռնված աստիճանի (4-րդ) դեպքում՝ հաշվի առնելով նաև այն կարգավորումը, որի համաձայն՝ ծանրաբեռնված աստիճանի դեպքում նոր ջրօգտագործման թույլտվություններ չեն տրամադրվելու, իսկ միջին ծանրաբեռնված թույլատրելի առավելագույն շեմին մոտենալու դեպքում՝ տրամադրվելու են: 
	1. Ընդունվել է
Որպես լրացուցիչ պարզաբանում, հայտում եմ, որ. 
· Նախագծի 7-րդ և 8-րդ կետերում կիրառված մոտեցումները բխում են մակերևութային և ստորերկրյա ջրային ռեսուրսների օգտագործելի մասի հաշվարկման տարբեր մեթոդաբանական հիմքերից։
Ստորերկրյա ջրային ռեսուրսների օգտագործելի պաշարների որոշման դեպքում «էկոլոգիական թողք» հասկացությունը կիրառելի չէ, քանի որ այն վերաբերում է բացառապես գետային հոսքին։ Ստորերկրյա ջրային ռեսուրսների դեպքում օգտագործելի (շահագործական)  պաշարները սահմանվում են տվյալ ստորերկրյա ջրավազանի վերականգնվող պաշարների հիման վրա՝ հաշվի առնելով մուտքի և ելքի հավասարակշռությունը։  
ՀՀ կառավարության 2011 թվականի հունիսի 30-ի N 927-Ն որոշմամբ սահմանված էկոլոգիական թողքի հաշվարկը վերաբերում է միայն գետային հոսքին (գետերի սնման աղբյուրներն են՝ ստորերկրյա, անձրևային, ձնհալքի ջրերը) և չի տարածվում ստորերկրյա ջրային ռեսուրսների օգտագործելի պաշարների հաշվարկի վրա։

· համաձայն Ջրային օրենսգրքի՝ օգտագործելի ջրային ռեսուրսները ջրային ռեսուրսների այն մասն է, որը կարող է բաշխվել սպառման համար՝ առանց նվազեցնելու ազգային ջրային պաշարը։
Համաձայն «Ջրի ազգային ծրագրի մասին» օրենքի՝ 
· օգտագործելի ջրային ռեսուրսները ներառում են Հայաստանի Հանրապետության տարածքում ձևավորվող գետային հոսքը, անդրսահմանային Արաքս և Ախուրյան գետերի հոսքի Հայաստանի մասնաբաժինը և վերականգնվող ստորերկրյա ջրային ռեսուրսները, բացառությամբ էկոլոգիական թողքի: Արարատյան դաշտի վերականգնվող ստորերկրյա ջրային ռեսուրսները կազմում են 926 մլն մ3/տարի (օգտագործման ենթակա ծավալ),
· ռազմավարական ջրային պաշարը այնպիսի որակի և քանակի ջրերն են, որոնք անհրաժեշտ են արտակարգ իրավիճակների պայմաններում (երաշտ, էկոլոգիական աղետներ, էներգետիկ ճգնաժամ և այլն) մարդկանց հիմնական կարիքների բավարարման և ջրային էկոհամակարգերի պահպանման ապահովման համար, ներառում է Սևանա լճի ծավալի աճը 2005 թվականի հունվարի 1-ից հետո, ջրամբարների մեռյալ ծավալի հնարավոր օգտագործելի մասը, լճերի (բացառությամբ Սևանա լճի) ծավալի օգտագործման ենթակա մասը, ստորերկրյա հոսքը,
· ազգային ջրային պաշարը ձևավորվում է որպես Հայաստանի Հանրապետության ջրային ռեսուրսների և օգտագործելի ջրային ռեսուրսների ու ռազմավարական ջրային պաշարի տարբերություն:
Նախագծով սահմանված 100% շեմը վերաբերում է ոչ թե ամբողջ ջրային ռեսուրսին, այլ օգտագործելի ջրային ռեսուրսին, որը սպառման նպատակով ենթակա է բաշխման և իր մեջ չի ներառվում էկոլոգիական թողքը։ Այսինքն, շեմը սահմանելիս արդեն իսկ հաշվի է առնված ջրային էկոհամակարգի պահպանման պահանջը։ 
100% շեմը ցույց է տալիս օգտագործելի ջրային ռեսուրսի առավելագույն թույլատրելի օգտագործման սահմանը։ Միջին ծանրաբեռնվածության  (65-100%) պայմաններում, երբ ցուցանիշը մոտենում է այդ շեմին՝ ջրօգտագործման թույլտվությունները կարող են տրամադրվել միայն այն չափով, որ ընդհանուր օգտագործումը չգերազանցի 100%-ը։
Իսկ 100%-ից բարձր արժեքների դեպքում արդեն խոսքը գնում է գերշահագործման մասին, երբ անհրաժեշտ են սահմանափակումներ։

	2. Նախագծի ամփոփաթերթում Արդարադատության նախարարության 3-րդ կետով ներկայացված առաջարկությանն ի պատասխան՝ Շրջակա միջավայրի նախարարությունը հայտնել է, որ Նախագիծը մշակվել է միջազգային լավագույն փորձի հիման վրա, մինչդեռ հիմնավորման մեջ հստակեցված չէ, թե ո՞ր երկրների փորձն է հաշվի առնվել, ի՞նչ վերլուծություններ են իրականացվել և ի՞նչ չափորոշիչներ են սահմանված միջազգային պրակտիկայում, որոնք հիմք են ընդունվել Նախագծի մշակման ընթացքում: 
Հաշվի առնելով վերոգրյալը՝ առաջարկվում է Նախագծի հիմնավորումը մանրամասն լրամշակել:
	2. Ընդունվել է 
Որպես լրացուցիչ պարզաբանում, հայտնում եմ, որ նախագծի հիմնավորումը լրամշակվել է։




